
რუსეთმა 2014-2016 წლებში გაეროს ადამიანთა უფლებების საბჭოს წევრობისთვის თავისი
კანდიდატურა წამოაყენა. რუსეთის გაეროში მუდმივმა წარმომადგენელმა ვიტალი ჩურკინმა
გენერალურ მდივანს პან გი მუნს ამის შესახებ ოფიციალურად აცნობა.
რუსეთი საბჭოში აღმოსავლეთ ევროპის რეგიონისთვის გამოყოფილი ორი ადგილიდან ერთს
იკავებს. ამავე რეგიონიდან მეორე კანდიდატი მაკედონიაა. საბჭოს წევრობის არჩევნები
ამა წლის ნოემბერში გაეროს გენერალური ასამბლეის 68-ე სესიის ფარგლებში ჩატარდება.
აღსანიშნავია, რომ გაეროს ადამიანთა უფლებების საბჭო 3 წლით არჩეული 47 წევრისგან
შედგება. ერთი ქვეყანა საბჭოში ორ ვადაზე მეტად ვეღარ აირჩევა.

